
Drejtonte grupin qé shpérndante kokainé nga Amerika Latine né
Europé, arrestohet né Rusi 51-vjegari Shpétim Aliu

23/069/2026 20:32

Dy persona té kérkuar ndérkombétarisht pér veprimtari kriminale né fushén e trafikimit

té leéndave narkotike dhe kalimit té paligjshém té emigrantéve jané arrestuar né Rusi
dhe Itali, pas njé operacioni té zhvilluar né bashké&punim mes Interpol Tiranés dhe
homologéve té saj né kéto vende.

Operacioni i koduar “The Wanted” u zhvillua né dy faza, sirezultat i shkémbimit té
informacionit dhe bashképunimit operacional mes specialistéve té Drejtorisé sé
Interpolit dhe strukturave partnere ndérkombétare.

Né kuadér té kétij operacioni u arrestuan me géllim ekstradimin drejt Shqipérisé:

Shpétim Aliu, 51 vjec, i kapur né Rusi. Pér t&, né gershor té vitit 2026, Gjykata e Posagme
kundér Korrupsionit dhe Krimit té Organizuar ka caktuar masén e sigurisé “Arrest né
burg” pér veprat penale “Trafikimi i narkotikéve”, “Pastrimi i produkteve té veprés penale
ose veprimtarisé kriminale”, “Grupi i strukturuar kriminal” dhe “Kryerja e veprave penale
nga organizata kriminale dhe grupi i strukturuar kriminal”.

Alok Mittra, 47 vjeg, i arrestuar né Itali. Aiishte dénuar né vitin 2024 nga Gjykata e
Posagme kundér Korrupsionit dhe Krimit té Organizuar me 15 vite burgim pér veprat
penale “Ndihma pér kalim té paligjshém t& kufijve”, “Falsifikimi i dokumenteve”, “Grupi i
strukturuar kriminal” dhe “Kryerja e veprave penale nga organizata kriminale dhe grupi i
strukturuar kriminal”.

Sipas hetimeve, 47-vjecari Alok Mittra dyshohet se ka qené pjesé e njé grupi kriminal gé
gjaté viteve 2023-2024 organizoi kalimin e paligjshém té kufirit pér rreth 253 shtetas nga
Bangladeshi, kundrejt pérfitimeve financiare.

Hetimet kané zbuluar se shtetasit e huaj silleshin né Shqipéri nga Dubai dhe pajiseshin
me kontrata pune fiktive pér té siguruar leje géndrimi. Pas marrjes sé dokumenteve, ata
tentonin t& udhétonin drejt vendeve t& Bashkimit Evropian.

